
Преображение Господне 
 

6 августа/19 августа – празднование 
 

Тропарь праздника, глас 7: 

Преобразил́ся еси ́ на горе́, Христе ́ Бо́же,/ 

показа́вый ученико́м Твои́м сла́ву Твою,́/ я́коже 

можа́ху,/ да возсияе́т и нам, гре́шным,/ свет Твой 

присносущ́ный/ молит́вами Богоро́дицы,// 

Светодав́че, сла́ва Тебе.́ 
 

Кондак праздника, глас 7: 

На горе ́ преобрази́лся еси́,/ и яќоже вмеща́ху 

ученицы́ Твои́,/ сла́ву Твою,́ Христе́ Бо́же, 

вид́еша,/ да егда ́Тя уз́рят распина́ема,/ страда́ние 

уб́о уразумею́т во́льное,/ ми́рови же пропове́дят,// 

яќо Ты еси ́вои́стину О́тчее сия́ние. 

Величание:  
 

Величаем Тя,/ Живодавче Христе,/ и почитаем 

пречистыя плоти Твоея/ преславное 

Преображение 

Первый антифон праздника: 

1. Восклиќните Го́сподеви, вся земля́,/ по́йте же 

И́мени Его́, дадит́е слав́у хвале́ Его́. 

Припев: Моли́твами Богород́ицы, Спа́се, спаси́ 

нас. 

2. Воскли́кните Го́сподеви, вся земля,́/ по́йте же 

и́мени Его́, дадит́е слав́у хвале́ Его́. 

Молит́вами Богоро́дицы, Спа́се, спаси́ нас. 

3. Глас гро́ма Твоего́ в колеси́, освети́ша мо́лния 

Твоя ́ вселе́нную,/ подвиж́еся и треп́етна бы́сть 

земля.́ 

Молит́вами Богоро́дицы, Спа́се, спаси́ нас. 

4. Во исповед́ание и в велелеп́оту облеќлся еси́,/ 

одеяй́ся свет́ом, яќо ри́зою.  

Молит́вами Богоро́дицы, Спа́се, спаси́ нас. 

Сла́ва Отцу ́ и Сы́ну и Свято́му Дух́у и ны́не и 

при́сно и во ве́ки веко́в. Ами́нь. 

Молит́вами Богоро́дицы, Спа́се, спаси́ нас. 

Второй антифон праздника: 

1. Го́ры Сио́нския,/ ре́бра сев́ерова. 

Припев:  Спаси́ ны, Сы́не Бож́ий,/ 

преобрази́выйся на горе́, пою́щия Ти: 

Аллилу́иа. 

2. Го́ры Сио́нския, ре́бра Се́верова,/ град Царя ́

вели́каго. 

Спаси́ ны, Сы́не Бо́жий,/ преобрази́выйся на 

горе́, поющ́ия Ти: Аллилуи́а. 

3. И введе́ я ́ в го́ру святы́ни Своея,́/ го́ру сию́, 

юж́е стяжа́ десни́ца Его́. 

Спаси́ ны, Сы́не Бо́жий,/ преобрази́выйся на 

горе́, поющ́ия Ти: Аллилуи́а. 

4. Го́ру Сио́ню, ю́же возлюби́,/ и созда,́ яќо 

единоро́га, святи́лище Свое́. 

Спаси́ ны, Сы́не Бо́жий,/ преобрази́выйся на 

горе́, поющ́ия Ти: Аллилуи́а. 

Третий антифон праздника: 

1.  Наде́ющиися на Го́спода, яќо гора́ Сио́н: не 

подвиж́ится во век. 

Тропа́рь пра́здника, глас 7: 

Преобразил́ся еси́ на горе́, Христе́ Бо́же, / 

показа́вый ученико́м Твои́м сла́ву Твою́, / 

яќоже можах́у, / да возсияе́т и нам, гре́шным, / 

свет Твой присносущ́ный / 

молит́вами Богоро́дицы, // Светода́вче, слав́а Тебе́.

   

2. Го́ры о́крест Его́,/ и Госпо́дь о́крест людей́ Свои́х 

от ны́не и до веќа. 

Тропа́рь пра́здника, глас 7  

3. Го́споди, кто обита́ет в жили́щи Твое́м? Или ́кто 

всели́тся во святую́ го́ру Твою́? 

Тропа́рь пра́здника, глас 7   

4. Кто взы́дет на го́ру Госпо́дню? или́ кто ста́нет на 

мес́те святем́ Его́? 

Тропа́рь пра́здника, глас 7  

По входе (в попразднство): 

Спаси ны, Сыне Божий, преобрази́выйся на 

горе́, поющия Ти: аллилуия. 

Прокимен праздника, глaс 4: 

Яќо возвелич́ишася дела́ Твоя,́ Го́споди,/ вся 

премуд́ростию сотворил́ еси.́ 

Задостойник праздника, глас 4: 

Велича́й, душе ́ моя,́ / на Фаво́ре 

преобрази́вшагося Го́спода. 

Рождество́ Твое́ нетлен́но яви́ся: / Бог из бо́ку 

Твое́ю про́йде, / яќо Плотоно́сец яви́ся на земли́ / 

и с человеќи поживе.́ // Тя, Богоро́дице, тем вси 

велича́ем. 

Причастен праздника: 

Го́споди, во све́те Лица́ Твоего́ по́йдем/ и о 

И́мени Твоем́ возра́дуемся во ве́ки. 

  

 


